
Abstrak: Buku ini mengupas peranan penting kepimpinan dalam
pembangunan komuniti, khususnya dalam era globalisasi dan digitalisasi
yang mencabar. Ja menekankan keperluan pemimpin untuk bijak
membaca realiti semasa, membina jaringan sosial dan memanfaatkan
teknologi demi kesejahteraan masyarakat. Turut dibincangkan ialah
teori dan strategi kepimpinan, pendekatan inklusif serta penggunaan
teknologi seperti media sosial dan AI dalam memperkasa komuniti,
terutamanya di rantau ASEAN. Buku ini juga meneliti cabaran semasa
seperti pengurusan krisis dan keperluan menyokong Matlamat
Pembangunan Mampan (SDGs). Ia sesuai dijadikan rujukan oleh
pemimpin komuniti, akademik, penyelidik dan pembuat dasar dalam
usaha membentuk masyarakat yang lestari dan progresif.

Prakata

Kepimpinan dalam pembangunan komuniti  bukan
sekadar satu peranan, tetapi satu tanggungjawab besar
yang menuntut kebijaksanaan, wawasan, dan tindakan
berstrategi. Dalam dunia yang semakin kompleks akibat
globalisasi, digitalisasi dan cabaran sosial yang pelbagai,
pemimpin komuniti perlu memiliki keupayaan untuk
memahami realiti semasa, membina jaringan sosial yang
kukuh, serta mengadaptasi teknologi bagi memastikan
kesejahteraan dan kelestarian komuniti. Keberkesanan
kepimpinan tidak hanya diukur melalui keupayaan untuk
mengurus, tetapi juga dalam keupayaan menginspirasi,
menggerakkan, dan memperkasakan individu untuk
bersama membentuk perubahan yang mampan.

Buku ini menggarap pelbagai aspek kepimpinan dalam
konteks pembangunan komuniti. Bermula dengan konsep
asas pembangunan komuniti, peranan kepimpinan sebagai
pemacu perubahan sosial, serta kepentingan penglibatan
masyarakat dalam menjayakan inisiatif pembangunan.
Pemahaman terhadap teori kepimpinan yang berteraskan
pendekatan saintifik dan praktikal turut diketengahkan
bagi membolehkan pemimpin komuniti mengaplikasikan
strategi yang efektif. Kepimpinan yang inklusif menjadi
salah satu fokus utama dengan penekanan terhadap
bagaimana pemimpin dapat membina persekitaran yang

menghargai kepelbagaian, memperkukuh jaringan sosial,
serta memperkasakan golongan rentan dalam masyarakat.

Dalam era digital, kepimpinan tidak lagi terbatas kepada
interaksi  fizikal semata-mata. Transformasi digital,
pengaruh media sosial, serta pemanfaatan big data
dan kecerdasan buatan telah mengubah landskap
pembangunan komuniti. Buku ini turut membincangkan
bagaimana teknologi boleh dimanfaatkan sebagai
alat strategik untuk mempercepatkan pembangunan,
memperluaskan jangkauan pengaruh, serta
memperkasakan komuniti, khususnya di rantau ASEAN.
Teknologi bukan hanya alat komunikasi, tetapi pemangkin
kepada inovasi sosial dan keterlibatan yang lebih meluas
dalam pembangunan komuniti.

Setiap strategi pembangunan komuniti yang berkesan
haruslah berakar pada kepimpinan yang berwibawa dan
berorientasikan perubahan. Buku ini turut meneliti pelbagai
rangka kerja kepimpinan dan pendekatan pemerkasaan
dalam pembangunan komuniti, selain membincangkan
bagaimana pemimpin boleh bertindak sebagai agen
perubahan yang mampu menggerakkan komuniti ke arah
masa depan yang lebih progresif. Kepimpinan bukan
hanya soal memberi arahan, tetapi tentang membimbing
masyarakat untuk memiliki  keupayaan  berdikari,
meningkatkan daya tahan, serta melahirkan ekosistem
yang menyokong pembangunan lestari dan inklusif.

Namun, kepimpinan komuniti tidak terlepas dari cabaran.
Pemimpin perlu berhadapan dengan pelbagai isu
termasuk pengurusan krisis, daya tahan komuniti dalam
menghadapi bencana, serta keperluan memastikan
setiap inisiatif pembangunan sejajar dengan Matlamat
Pembangunan Mampan (SDGs). Buku ini turut mengupas

cabaran utama yang dihadapi pemimpin  komuniti
dan merangka pendekatan yang boleh diambil bagi
memastikan kesinambungan kepimpinan berkualiti pada
masa hadapan. Semoga buku ini menjadi sumber rujukan
yang bernilai kepada pemimpin komuniti, ahli akademik,
penyelidik, pembuat dasar serta semua pihak yang
berkepentingan dalam pembangunan sosial. Kepimpinan
yang efektif bukan sekadar satu posisi, tetapi satu komitmen
untuk membimbing, menginspirasi, dan menggerakkan
masyarakat ke arah perubahan yang bermakna.

Konsep Asas Kepimpinan dalam
Pembangunan Komuniti

PENGENALAN

Kepimpinan komuniti bukan sekadar satu peranan, tetapi
satu keperluan dalam membentuk masyarakat yang
inklusif, berdaya tahan dan progresif. Pemimpin komuniti
bertindak sebagai penghubung antara masyarakat dan
pelbagai pihak berkepentingan, termasuk pihak kerajaan,
organisasi bukan kerajaan (NGO) dan sektor swasta.
Di peringkat global seperti Malaysia dan Indonesiq,
kepimpinan komuniti memainkan peranan kritikal dalam
menangani isu-isu sosial, memperkasa individu serta
memastikan kesejahteraan dan pembangunan berterusan
dalam masyarakat selari dengan keperluan semasa serta
masa hadapan.

Dalam dunia yang semakin kompleks akibat globalisasi dan
digitalisasi, pemimpin komuniti perlu bersikap dinamik dan
inovatif. Kepimpinan yang berkesan tidak lagi bergantung
hanya pada karisma, arahan dan pengalaman, tetapi
juga pada keupayaan untuk memahami trend semasaq,
memanfaatkan teknologi dan menggerakkan komuniti ke
arah perubahan positif sesuai keperluan masa hadapan.
Ini kerana, dalam menongkah arus mendepani masa
hadapan, pelbagai cabaran dan peluang sentiasa
berkembang misalnya daripada isu kemiskinan bandar

Pembangunan Komuniti Berteraskan
Kepimpinan Inklusif

PENGENALAN

Pembangunan komuniti yang berkesan memerlukan asas
kepimpinan yang inklusif, melibatkan penyertaan aktif
pelbagai lapisan masyarakat serta menekankan nilai-nilai
teras seperti kepercayaan, akauntabiliti dan pemerkasaan.
Kepimpinan inklusif boleh didefinisikan sebagai pendekatan
kepimpinan yang mengutamakan penciptaan persekitaran
yang mengiktiraf dan menghargai  kepelbagaian.
Pemimpin inklusif berusaha untuk memastikan setiap
individu dalam komuniti merasa dihargai, dihormati dan
diberikan ruang untuk menyumbang kepada pencapaian
matlamat bersama. Kepelbagaian bukan sahaja dilihat
sebagai kekuatan, tetapi juga sebagai peluang untuk
meraih kecemerlangan dalam konteks komuniti mahupun
organisasi.

Kepimpinan inklusif yang berdaya saing tidak hanya
memupuk keharmonian sosial, tetapi juga bertindak
sebagai pemangkin perubahan yang memberiimpak positif
dan berpanjangan kepada komuniti. Lalu, apakah yang
menjadikan seseorang merasa diterima dalam sesebuah
komuniti? la pastinya melibatkan perasaan dihargai,
dilayan dengan adil dan hormat serta merasakan peranan
mereka dihargai. Bab ini akan mengupas konsep inklusif

Kepimpinan Digital dan Pengaruh
Teknologi dalam Pembangunan Komuniti

PENGENALAN

Era digital telah membawa perubahan besar dalam
landskap kepimpinan komuniti. Ini kerana teknologi telah
berperanan sebagai pemangkin utama dalam transformasi
sosial dan pembangunan masyarakat. Kepimpinan
komuniti tidak lagi terhad kepada kemahiran interpersonal
semata-mata, tetapi turut memerlukan pemahaman yang
mendalam tentang teknologi serta penggunaannya untuk
memperkukuh hubungan dalam komuniti. Kepimpinan
digital merangkumi penggunaan alat-alat digital dalam
meningkatkan operasi harian serta menyampaikan
maklumat dengan lebih efektif. la juga melibatkan
perubahan dalam cara pemimpin berinteraksi dengan
ahli  komuniti, merancang, dan melaksanakan projek
pembangunan, sekali gus menyokong pembangunan
komuniti yang lebih dinamik, inklusif, dan responsif
terhadap keperluan masyarakat yang semakin kompleks.

Bab ini akan mengupas pelbagai aspek penting yang
berkaitan dengan kepimpinan digital dan pengaruh
teknologi dalam pembangunan komuniti. Dimulakan
dengan pembahasan mengenai transformasi digital
dalam kepimpinan komuniti, pengaruh media sosial dalam
mobilisasi komuniti akan dijelaskan dengan memfokus

Strategi Pembangunan Komuniti
Berkesan Melalui Kepimpinan

PENGENALAN

Pembangunan komuniti yang berkesan memerlukan
pendekatan yang menyeluruh dan strategik. Dalam
konteks ini, kepimpinan memainkan peranan yang amat
penting dalam merangka, menggerakkan, dan memastikan
kejayaan setiap inisiatif yang dijalankan. Kepimpinan
dalam konteks pembangunan komuniti tidak hanya terhad
kepada individu yang memegang jawatan tertinggi, tetapi
melibatkan pemimpin bertindak sebagai fasilitator yang
mampu menggabungkan pelbagai pihak berkepentingan,
termasuk masyarakat, kerajaan, sektor swasta dan NGO,
dalam mencapai matlamat bersama. Kepimpinan yang
efektif mampu memberi arahan yang jelas, menggerakkan
sumber yang ada, serta mencipta kesedaran masyarakat
tentang pentingnya penglibatan mereka dalam setiap
tahap pembangunan.

Strategipembangunankomunitiyang berkesanmemerlukan
pemimpin untuk mengaplikasikan pelbagai pendekatan,
termasuk kepimpinan kolaboratif, inklusif, penglibatan
aktif masyarakat dan pemanfaatan teknologi untuk
meningkatkan kecekapan dan keberkesanan program.
Pemimpin yang bijak akan mengenal pasti keperluan
komuniti, merancang intervensi yang relevan serta

Cabaran dan Masa Depan Kepimpinan
dalam Pembangunan Komuniti

PENGENALAN

Bayangkan sebuah kapal yang belayar di lautan luas,
mengharungi ombak yang kadangkala tenang, kadangkala
bergelora. Tanpa seorang nakhoda yang bijaksana, kapal
itu mungkin terumbang-ambing, hilang arah dan terdedah
kepada pelbagai risiko. Begitu juga dengan komuniti,
di mana kepimpinan yang berkesan berfungsi sebagai
peneraju bagi memastikan kelangsungan dan hala tuju
yang jelas. Kepimpinan dalam pembangunan komuniti
adalah kunci kepada pembentukan masyarakat yang
sejahtera dan mampan. Pemimpin bukan sahaja bergerak
bersama-sama, tetapi juga menjaga kepentingan bersama
dalam menghadapi pelbagai cabaran.

Dalam menghadapi cabaran global, kepimpinan komuniti
kini berdepan dengan pelbagaiisu kritikalyang memerlukan
perhatian strategik dan holistik. Ketidakstabilan politik
yang berpanjangan, kekurangan pemimpin pelapis
yang berwibawa, serta pengaruh globalisasi yang
kian menghakis nilai-nilai budaya dan tradisi tempatan
merupakan antara cabaran utama yang mengancam
kesinambungan dan keutuhan strukturkepimpinan komuniti.
Boleh dikatakan bahawa keperluan untuk membangunkan
model kepimpinan yang mampan, adaptif dan berdaya

